
Kgalekgale, ho ne ho le teng morena ya bitswang
Kadi. O ne a dula paleising le mofumahadi le
moradi wa hae, kgosatsana Naledi.

Haufi le paleisi ya morena Kadi ho ne ho dula
morenana Theko e Moholo. O ne a bitswa ‘e
Moholo’ hobane bohle motseng ba ne ba mo
mamela. (O ne a rata dikgoka haholo ho mang kapa
mang ya neng a sa mo mamele!)

Kahoo morenana ya tsofetseng e motenya o ile a ya
ho morena Kadi ho ya fana ka leruo la ho nyala
kgosatsana.

4



Morenana Theko o ile a dumela ho fana ka halofo
ya leruo la hae ho morena Kadi, ho kenyelletswa le
nale, eo e neng e le karolo ya mahadi a
monyaduwa.

Beke pele ho letsatsi la lenyalo la borena,
mosebeletsi Diako a ya ho Naledi.

Kgosatsana Naledi o ne a tshohile haholo mme
qalehong o ne a sa tsebe seo a neng a ka se etsa.
Yaba o a nahana, “Nke ke ka nyalwa ke morenana
Theko, monna eo e motenya ya tsofetseng. Le
kgale! Ke tlameha ho potlakela ho Lesedi ke bone
na a ka etsang pele nako e fela.”

Bosiung boo Naledi a nyenyelepa a tswa ka
paleising. Ebang ntate a ka bona hore o ne a ya kae
o ne a tla halefa haholo.

“Moratuwa, hobaneng o mathile sebaka se sekana
o le mong ka nako ee ya bosiu?” ha botsa Lesedi. A
mo latela metsi a ba a mo dumella hore a phomole.

“Kgosatsana ya ka e ratehang, bothata keng?” ha
botsa Lesedi.

“Empa kgosatsana, ha ke na letho ho lefa mahadi, o
a tseba hore ke moshemane ya futsanehileng,” ha
rialo Lesedi a utlwile bohloko.

Paleising kwana, morena Kadi a elellwa hore
Kgosatsana Naledi o nyametse mme a laela
mahlahana a hae ho mmatla hohle ka hara motse.

Ha Kgosatsana Naledi le Lesedi ba potlakela
lebopong la noka, maru a matsho a qala ho
rwalellana sepakapakeng. Sefefo se matla se ne se
tla.

Katleho monna wa sekepe o ne a hohla sekepe sa
hae ha baratani ba fihla ho yena. Lesedi o ile a kopa
Katleho ho ba sesisetsa ka nqane ho noka.

Lesedi a phehella mme a hlalosetsa Katleho hore na
hobaneng ba tlameha ho tshela noka. Yaba o kenya
letsoho hare ka borikgweng ba hae a ntsha
kgaketla ho e fa Katleho.

Katleho a hulela sekepe haufi le lebopo mme a ba
jwetsa hore ba kene. Yaba o nka masokwana a hae
a qalella ho soka sekepe.

Meya e matla e ne e tsukutla sekepe mme Katleho a
sa kgone ho se laola. Morena Kadi a hweletsa,
“Naledi, ka kopo hle kgutla! Ke o tshwaretse. Nke ka
o otla kapa yena Lesedi.”

